
2018-05-15 
Թիվ 03/28/8669-18
գրության
	Առաջարկություններ և դիտողություններ չկան:
	Ընդունվել է ի գիտություն
	

	2. 
	Տնտեսական զարգացման և ներդրումների նախարարություն 

2018-05-15 
Թիվ 04/12.2.1/3628-18
գրության
	2014 թ. հոկտեմբերի 10-ին ընդունված «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի 2-րդ հոդվածին համապատասխան` Եվրասիական տնտեսական միության (այսուհետ` ԵԱՏՄ) մարմինների ակտերը, ինչպես նաև Եվրասիական տնտեսական բարձրագույն խորհրդի որոշումները, Եվրասիական տնտեսական հանձնաժողովի որոշումները, որոնք գործում են սույն պայմանագիրն ուժի մեջ մտնելու ամսաթվից, ենթակա են կիրառման Հայաստանի Հանրապետության տարածքում: Հրագործական արտադրանքը ԵԱՏՄ շրջանակներում տեխնիկական կանոնակարգման օբյեկտ է, որի նկատմամբ սահմանված արտադրության, շինարարության, մոնտաժի, կարգաբերման, շահագործման, պահման, փոխադրման, իրացման և ուտիլիզացման պահանջներ ներառող «Հրագործական արտադրատեսակների անվտանգության մասին» ԵԱՏՄ ՄՄ ՏԿ 006/2011 տեխնիկական կանոնակարգն անդամ պետություններում կիրառվում է առանց բացառումների: Նշված ԵԱՏՄ ՄՄ ՏԿ 006/2011 տեխնիկական կանոնակարգով նախատեսված չէ Vա դասի հրագործական արտադրանք և եթե ՀՀ-ն որպես անդամ պետություն կարևորում է նման դասի հրագործական արտադրանքի նկատմամբ պահանջների սահմանումը, ապա դրանք պետք է ներառվեն վերոնշյալ ԵԱՏՄ ՄՄ ՏԿ 006/2011 տեխնիկական կանոնակարգում:
Նախագծի հիմնավորման 2-րդ կետով նշվում է, որ տեխնիկական և հատուկ նշանակության հրագործական արտադրատեսակների չափանիշները սահմանվել են Ռուսաստանի Դաշնության ԳՕՍՏ Ռ 51271-99 «Հրագործական արտադրատեսակներ: Փորձարկման մեթոդներ» և ԳՕՍՏ Ռ 52270-99 «Հրագործական արտադրատեսակներ: Անվտանգության ընդհանուր պահանջներ» և Բելառուսի Հանրապետության նույնանուն ՍՏԲ 2106-2010  (ԳՕՍՏ Ռ 51271-99) և ՍՏԲ 2112-2010 (ԳՕՍՏ Ռ 52270-99) ազգային ստանդարտներով, որոնք արդեն իսկ ներառված են ԵԱՏՄ ՄՄ ՏԿ 006/2011 տեխնիկական կանոնակարգի կիրարկումն ապահովող ստանդարտների ցանկում, ուստի նպատակահարմար չէ կրկին սահմանել միևնույն չափորոշիչները: 
Հաշվի առնելով վերոգրյալը հայտնում ենք, որ «Տեխնիկական և հատուկ նշանակության հրավառությունների չափորոշիչները սահմանելու մասին» ՀՀ կառավարության որոշման նախագծի ընդունումը նպատակահարմար չէ, ուստի առաջարկում ենք փոփոխություն կատարել  ՀՀ և ԵԱՏՄ օրենսդրության համապատասխան իրավական ակտերում («Տեխնիկական անվտանգության ապահովման պետական կարգավորման մասին» ՀՀ օրենք և ԵԱՏՄ ՄՄ ՏԿ 006/2011 տեխնիկական կանոնակարգ):
	Չի ընդունվել
	 «Տեխնիկական և հատուկ նշանակության հրավառությունների չափորոշիչները սահմանելու մասին» Կառավարության որոշման նախագծի (այսուհետ՝ Նախագիծ) ընդունումը բխում է ՀՀ վարչապետի 2018 թվականի ապրիլի 12-ի թիվ 370-Ա որոշման հաստատված «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի (2018 թվականի մարտի 28-ի ՀՕ-203-Ն) կիրարկումն ապահովող միջոցառումից, համաձայն որի՝ Նախագիծը պետք է ներկայացվի ՀՀ ԱԻ նախարարության կողմիից 2018 թվականի մայիսի 1-ին տասնօրյակում:
Միաժամանակ, «Հրագործական արտադրատեսակների անվտանգության մասին» Եվրասիական տնտեսական միության տեխնիկական կանոնակարգի (ՄՄ ՏԿ 006/2011) դրույթները և Ռուսաստանի Դաշնության ազգային ստանդարտները՝ ԳՕՍՏ Ռ 51271-99 «Հրագործական արտադրատեսակներ: Փորձարկման մեթոդներ», ԳՕՍՏ Ռ 52270-99 «Հրագործական արտադրատեսակներ: Անվտանգության ընդհանուր պահանջներ» և Բելառուսի Հանրապետության նույնանուն ստանդարտները՝ ՍՏԲ 2106-2010  (ԳՕՍՏ Ռ 51271-99), ՍՏԲ 2112-2010 (ԳՕՍՏ Ռ 52270-99) ընդունվել են որպես հիմք Նախագծով նախատեսվող կարգավորումների մշակման համար:
Բացի այդ, համաձայն «Եվրասիական տնտեսական միության մասին» պայմանագիր 52-րդ հոդվածի 1-ին մասի 4-րդ պարբերության՝ Միության տեխնիկական կանոնակարգերը կամ պարտադիր ազգային պահանջները գործում են միայն այն ապրանքների նկատմամբ, որոնք ընդգրկված են Հանձնաժողովի կողմից հաստատված միասնական ցանկում։ 
Նույն հոդվածի 3-րդ մասի համաձայն՝ Միության տեխնիկական կանոնակարգի պահանջների կատարման և Միության տեխնիկական կանոնակարգի պահանջներին համապատասխանության գնահատման համար կամավոր հիմունքներով կարող են կիրառվել միջազգային, տարածաշրջանային (միջպետական) ստանդարտները, իսկ դրանց բացակայության դեպքում՝ (մինչև տարածաշրջանային (միջպետական) ստանդարտների ընդունումը) անդամ պետությունների ազգային (պետական) ստանդարտները։
Հարկ է նաև հավելել, որ համաձայն «Հրատեխնիկական արտադրատեսակների անվտանգության մասին» (ՄՄ ՏԿ 006/2011) Մաքսային միության տեխնիկական կանոնակարգի (այսուհետ՝ Կանոնակարգ) 1-ին հոդվածի 1-ին մասի 2-րդ պարբերության՝ սույն տեխնիկական կանոնակարգի պահանջները տարածվում են հրատեխնիկական արտադրատեսակների վրա սույն տեխնիկական կանոնակարգի հավելված 1-ի:
Կանոնակարգի 4-րդ հոդվածի 1-ին մասի 1.1. կետով սահմանավում են հրատեխնիկական արտադրատեսակների I – V դասերը՝ ըստ պոտենցիալ վտանգավորության, իսկ նույն կետի «д» մասով սահմանվում է, որ V դասին են պատկանում այլ հրատեխնիկական արտադրատեսակների, որոնք ներառված չեն I – IV դասերում:
Տվյալ դեպքում, Կանոնակարգի կարգավորման շրջանակներում չկա որևէ հիշատակում  V կամ Vա դասերին պատկանող հրատեխնիկական արտադրատեսակների (հատուկ նշանակության հրագործական արտադրատեսակներ են, որոնք վկայակոչված են Ռուսաստանի Դաշնության ԳՕՍՏ Ռ 52270-99 «Հրագործական արտադրատեսակներ: Անվտանգության ընդհանուր պահանջներ» ազգային ստանդարտի 5.2 ենթակետում և Բելառուսի Հանրապետության նույնանուն ՍՏԲ 2112-2010 (ԳՕՍՏ Ռ 52270-99) պետական ստանդարտում, որոնք ընդունված և հաստատված են մաքսային միության 2011 թվականի օգոստոսի 16-ի № 770 որոշմամբ և ապահովում են Կանոնակարգի կիրարկումը) չափանիշների մասին, և ստեղծված պայմաններում Միության տեխնիկական կանոնակարգի պահանջներով սահմանվող նման ստանդարտների բացակայության պայմաններում կարող են կիրառվել անդամ պետությունների ազգային (պետական) ստանդարտները, որոնք էլ նախատեսվում է սահմանել Նախագծով:

	3. 
	Տնտեսական զարգացման և ներդրումների նախարարություն 

2018-06-13 
Թիվ 01/12.2.1/4413-18
գրության
	Վերահաստատում է նախկինում ներկայացված իր դիրքորոշումը առ այն, որ.
1. 2014 թ. հոկտեմբերի 10-ին ընդունված «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի 2-րդ հոդվածին համապատասխան` Եվրասիական տնտեսական միության (այսուհետ` ԵԱՏՄ) մարմինների ակտերը, ինչպես նաև Եվրասիական տնտեսական բարձրագույն խորհրդի որոշումները, Եվրասիական տնտեսական հանձնաժողովի որոշումները, որոնք գործում են սույն պայմանագիրն ուժի մեջ մտնելու ամսաթվից, ենթակա են կիրառման Հայաստանի Հանրապետության տարածքում:
2. Հրագործական արտադրանքը ԵԱՏՄ շրջանակներում տեխնիկական կանոնակարգման օբյեկտ է, որի նկատմամբ սահմանված պարտադիր պահանջները արդեն իսկ սահմանված են «Հրագործական արտադրատեսակների անվտանգության մասին» ԵԱՏՄ ՄՄ ՏԿ 006/2011 տեխնիկական կանոնակարգով, 
3. եթե ԵԱՏՄ ՄՄ ՏԿ 006/2011 տեխնիկական կանոնակարգով նախատեսված չէ որևէ դրույթի կամ չափորոշիչի սահմանում, որը ՀՀ-ն որպես անդամ պետություն կարևորում է, ապա դրանք պետք է ներառվեն վերոնշյալ ԵԱՏՄ ՄՄ ՏԿ 006/2011 տեխնիկական կանոնակարգում:

	Ընդունվել է ի գիտություն
	

	4. 
	Արդարադատության  նախարարություն

2018-05-23 
գրության
	1. Նախագծի 1-ին կետով նախատեսվում է սահմանել տեխնիկական և հատուկ նշանակության հրավառությունների չափորոշիչները, մինչդեռ նախագծի հավելվածի 2-րդ կետում բացահայտվում են ոչ թե տեխնիկական և հատուկ նշանակության հրավառությունների չափորոշիչները, այլ տեխնիկական և հատուկ նշանակության հրագործական արտադրատեսակների հիմնական չափանիշները: Բացի այդ <Տեխնիկական անվտանգության ապահովման պետական կարգավորման մասին> ՀՀ օրենքի 4-րդ հոդվածի համաձայն ՀՀ կառավարության որոշմամբ սահմանվում են տեխնիկական և հատուկ նշանակության հրավառությունների չափորոշիչները: Ուստի անհրաժեշտ է նախագծի հավելվածի 2-րդ կետը համապատասխանեցնել <Տեխնիկական անվտանգության ապահովման պետական կարգավորման մասին> ՀՀ օրենքի 4-րդ հոդվածի պահանջներին և նախագծի վերնագրին:
2. Նախագծի հավելվածում <Հավելված> բառից հետո անհրաժեշտ է լրացնել <1> թիվը:
3. Նախագիծն անհրաժեշտ է համաձայնեցնել շահագրգիռ մարմինների հետ:

	


Ընդունվել է 




















Ընդունվել է 


Ընդունվել է ի գիտություն
	


Կատարվել է համապատասխան փոփոխություն:



















Կատարվել է համապատասխան փոփոխություն:











